
Disgrifiad Swydd: Tiwtor Cysylltiol 

	Coleg:
	Academi Hywel Teifi

	Teitl y Swydd:
	Tiwtor Cysylltiol (Dysgu Cymraeg Ardal Bae Abertawe)

	Cyflog:
	Telir cyflog i diwtoriaid cysylltiol ar gyfradd fesul awr o £ 18.69 yn seiliedig ar Raddfa Gyflog 7 Prifysgol Abertawe. Defnyddir lluosyddion i bennu taliadau oll-gynhwysol ar gyfer gwahanol agweddau o’r gwaith e.e. rhwng  £31 – £34.89 yr awr ar gyfer gwaith addysgu ffurfiol (yn ddibynnol ar natur/lefel y cwrs); neu £27.84 ar gyfer arwain digwyddiadau ‘cefnogi dysgwyr’.

	Oriau Gwaith:
	I’w gadarnhau drwy drafodaeth

	Cytundeb:
	Swydd cyfnod penodol tan 31 Gorffennaf 2026

	Lleoliad:
	Yn ein canolfannau dysgu yn y rhanbarth a/neu arlein drwy fideogynadledda yn unol â’r gofyn




	Cyflwyniad
	Sefydlwyd Academi Hywel Teifi gan Brifysgol Abertawe yn 2010, ac fe’i henwyd er cof am Yr Athro Hywel Teifi Edwards – cyn-Athro Cymraeg yn y Brifysgol ac un o fawrion y genedl. Mae’r Academi yn sefydliad unigryw sy’n fwy na chyfanswm ei rhannau, ac sy’n cynnwys:
· Dysgu Cymraeg – Ardal Bae Abertawe, sy’n darparu cyrsiau Cymraeg i Oedolion yn y gweithle ac yn y gymuned;
· Cangen Abertawe o’r Coleg Cymraeg Cenedlaethol;
· Uned Gyfieithu a Chydymffurfiaeth Iaith y Brifysgol; a
· Thŷ’r Gwrhyd – Canolfan Gymraeg Cwm Tawe a Chwm Nedd.
Yn ogystal â hyrwyddo statws a defnydd y Gymraeg, nod craidd yr Academi yw grymuso unigolion o bob oedran a chefndir addysgol, diwylliannol a chymdeithasol i ddysgu’r Gymraeg neu ddatblygu eu sgiliau yn yr iaith. Mae’r Academi hefyd yn gweithio i hyrwyddo cyfleoedd a buddiannau astudio drwy gyfrwng y Gymraeg, yn ogystal â chyflwyno a dathlu ei diwylliant.
Mae darparu addysg trwy gyfrwng y Gymraeg yn greiddiol i strategaeth Prifysgol Abertawe, gan adlewyrchu rôl arweiniol y Brifysgol yng Nghymru heddiw, yn ogystal â’i chyfrifoldebau rhanbarthol, cenedlaethol a statudol.
Mae’r swydd hon yn gofyn am ddarparu addysgu o’r safon uchaf, ynghyd ag ymrwymiad brwd i sicrhau profiad dysgu rhagorol i bob dysgwr.


	 Cefndir 
	Estynir gwahoddiad agored i unigolion brwdfrydig a chymwys i ymgeisio am gyfleoedd i weithio fel Tiwtoriaid Cysylltiol yn uned Dysgu Cymraeg – Ardal Bae Abertawe (DCABA).
Mae DCABA yn cynnig cyrsiau Cymraeg i Oedolion ar bob lefel, gan ddarparu amrywiaeth o gyrsiau wythnosol, dwys, bloc a phreswyl. Ymhlith y ddarpariaeth mae cyrsiau Croeso i Bawb, Cymraeg yn y Cartref, a chyrsiau pwrpasol yn y gweithle. Cynhelir y rhan fwyaf o’r cyrsiau yn ardaloedd Abertawe a Chastell-nedd Port Talbot, gyda chyfran sylweddol o'r addysgu hefyd yn digwydd ar-lein drwy dechnoleg fideogynadledda.
Mae’r swyddi hyn yn gyfleoedd cyflog fesul awr, gyda gwersi’n cael eu cynnal yn rheolaidd fin nos ac yn ystod y dydd. (Ar ôl penodi tiwtor i gwrs penodol, y disgwyliad yw y byddant yn ymrwymo i’w gwblhau.)
Yn ogystal ag addysgu, mae disgwyl i’n tiwtoriaid gyfrannu at feithrin, datblygu a chynnal ymdeimlad o gymuned gefnogol, sy’n ganolog i lwyddiant y dysgwyr. Mae hyn yn cynnwys cefnogi a hyrwyddo gwaith DCABA, gan gyfrannu at weithgareddau allgyrsiol i gefnogi dysgwyr – gan gynnwys cyfleoedd i ymarfer sgwrsio a chymdeithasu yn Gymraeg y tu hwnt i’r dosbarth traddodiadol.
Bydd disgwyl i Diwtor Cysylltiol addysgu ystod o gyrsiau ffurfiol ac anffurfiol fel rhan o raglen DCABA. Gall hefyd fod cyfleoedd i addysgu gwersi mewn gweithleoedd y tu hwnt i’r ffiniau rhanbarthol.
Yn ogystal, bydd disgwyl i Diwtoriaid Cysylltiol gyfrannu at ddatblygiad rhai o Ganolfannau Cymraeg yr Academi – gan greu amgylchedd croesawgar, naturiol a chymdeithasol fydd yn grymuso dysgwyr i ddatblygu’n siaradwyr hyderus a rhugl.


	Prif Ddyletswyddau a Chyfrifoldebau

	Disgwyliadau ar gyfer Tiwtoriaid Cysylltiol DCABA
Bydd disgwyl i Diwtoriaid Cysylltiol DCABA:
1. Addysgu amrywiaeth o gyrsiau ar draws lefelau o fewn rhaglen DCABA, drwy ddod i gytundeb blynyddol ynghylch nifer y cyrsiau i’w cyflwyno – yn unol ag anghenion y rhaglen a dyheadau’r unigolyn.
2. Cyfrannu at wella’n barhaus brofiad y dysgwyr drwy baratoi gwersi’n drylwyr sydd yn ysbrydoledig a hwylus, yn hwyliog ac effeithiol – gan feithrin amgylchedd lle mae dysgwyr yn mwynhau eu cynnydd ac yn cyflawni eu potensial.
3. Darparu cefnogaeth, arweiniad a chyngor i ddysgwyr a darpar-ddysgwyr, gan eu cyfeirio at adnoddau priodol, a’u hannog i archwilio llwybrau dilyniant addas.
4. Annog a chefnogi dysgwyr i sefyll arholiadau Cymraegi Oedolion CBAC, gan ymateb i’w hanghenion a’u paratoi’n effeithiol i sefyll yr arholiadau’n hyderus.
5. Cydweithio’n rhagweithiol ac adeiladol gyda’r tîm arweiniol a staff DCABA i ddatblygu a chyflwyno rhaglen o’r safon uchaf, gan gyfrannu’n llawn at gyrraedd targedau cwblhau a dilyniant blynyddol.
6. Cymryd cyfrifoldeb personol dros ansawdd y ddarpariaeth, drwy adfyfyrio’n broffesiynol, dadansoddi adborth ac ymateb iddo’n adeiladol.
7. Ymroi’n gadarnhaol i ddatblygiad proffesiynol, gan gymryd rhan mewn fforymau addysgeg, arsylwadau cymheiriaid a Chynlluniau Datblygu Perfformiad.
8. Manteisio ar gyfleoedd hyfforddi, gan ddatblygu sgiliau addysgu a phroffesiynol. (Telir lwfans ar gyfradd benodol am fynychu hyfforddiant swyddogol a drefnir gan y sefydliad.)
9. Gweithio’n unol â chod ymddygiad DCABA ac ymrwymo i bolisïau a chanllawiau’r Brifysgol, gan gynnwys cwblhau cyrsiau hyfforddi statudol i staff.


	Dylestswyddau cyffredinol
 
	i. paratoi a chynllunio gwersi/sesiynau yn drylwyr
ii. gwirio negeseuon a chyfathrebiadau yn gyson ac ymateb iddynt yn briodol ac yn amserol, a chydymffurfio â gweithdrefnau gweinyddol a therfynau amser;
iii. meithrin perthynas adeiladol a chreu awyrgylch cefnogol, a bod yn rhagweithiol wrth geisio sicrhau presenoldeb llawn a chyson yn y dosbarthiadau;
iv. i fod yn ystyriol o agweddau yn ymwneud â Iechyd a Diogelwch ym mhob gweithgaredd ynghyd â gweithdrefnau Diogelu 
v. hyrwyddo a chefnogi’n ymarferol raglen Cefnogi Dysgwyr DCABA, a mynychu – yn ôl y galw – ddigwyddiadau mewnol a chyhoeddus a drefnir gan DCABA;
vi. cynorthwyo gyda’r gwaith o recriwtio dysgwyr drwy gefnogi’n ymarferol ymgyrchoedd marchnata DCABA, a bod yn gyfrwng i drosglwyddo gwybodaeth a negeseuon yn ôl yr angen;
vii. sicrhau bod dysgwyr yn cael pob cyfle i ddod yn siaradwyr Cymraeg hyderus, a’u bod yn dod i deimlo’n rhan allweddol o’r gymuned Gymraeg ehangach 


	Gwerthoedd Gwasanaethau Proffesiynol
	Mae holl adrannau Gwasanaethau Proffesiynol Prifysgol Abertawe yn gweithredu trwy ddilyn Gwerthoedd Craidd pendant, a disgwylir i bawb allu dangos ymrwymiad at y gwerthoedd hyn yn eu gwaith o ddydd i ddydd. 
Rydym yn Broffesiynol
Rydym yn ymfalchïo mewn defnyddio ein gwybodaeth, ein sgiliau, ein gallu creadigol, ein huniondeb a’n gallu i farnu i gyflwyno gwasanaethau a datrysiadau arloesol, effeithiol, ac effeithlon, sydd o ansawdd rhagorol.
Rydym yn Cydweithio
Rydym yn ymfalchïo ein bod yn gweithio mewn amgylchedd rhagweithiol, cydweithredol, a seiliwyd ar gydraddoldeb, ymddiriedaeth, parch, cydweithio a her i gyflwyno gwasanaethau sy’n ymdrechu i ragori ar anghenion a disgwyliadau cwsmeriaid.
Rydym yn Gofalu
Rydym yn derbyn cyfrifoldeb am wrando, deall ac ymateb yn hyblyg i’n myfyrwyr, ein cydweithwyr, ein partneriaid allanol a’r cyhoedd, fel bod pob cyswllt a gânt gyda ni yn brofiad cadarnhaol, wedi’i bersonoli.
Mae ymrwymiad at ein gwerthoedd ym Mhrifysgol Abertawe yn ein helpu i hyrwyddo cydraddoldeb a gwerthfawrogi amrywiaeth er mwyn defnyddio’r holl ddoniau sydd gennym.


	
Meini Prawf Angenrheidiol


	
1. Addysg hyd at lefel gradd neu gyfatebol.	
2. Rhuglder yn yr iaith Gymraeg ar safon uchel.
3. Profiad o ddysgu’r Gymraeg i Oedolion ar draws yr ystod o lefelau i safon uchel, a’r gallu i adnabod anghenion addysgol dysgwyr a darpar-ddysgwyr y Gymraeg
4. Sgiliau rhyngbersonol a chyfathrebu ardderchog,  gallu wedi’i brofi i reoli, trefnu a blaenoriaethu ei g/waith ei hun,
5. Gallu i gyd-weithio’n adeiladol a rhagweithiol fel aelod o dîm ac yn annibynnol; 
6. Ymrwymiad i amgylchedd sy’n gosod anghenion y dysgwyr yn ganolog
7. Hyder a chymhwysedd wrth ddefnyddio TG, gan gynnwys yr amrediad llawn o gymwysiadau Microsoft Office gan gynnwys Word, Powerpoint ac Excel, a pharodrwydd i arwain sesiynau dysgu dros lwyfan fideogynadledda Zoom
8. Parodrwydd i drefnu a chefnogi gweithgareddau, e.e. fel rhan o raglen Cefnogi Dysgwyr DCABA neu ei ymgyrchoedd marchnata
9. Gallu a pharodrwydd i deithio ar draws ardal Abertawe a Chastell-nedd Port Talbot
10. Tystiolaeth o ymrwymiad at ddatblygiad proffesiynol parhaus a’r parodrwydd a’r gallu i gadw gwybodaeth am newidiadau mewn polisïau a rheoliadau yn gyfredol.


	Meini Prawf Dymunol
	
1. Gradd ôl-raddedig.
2. Cymhwyster Cenedlaethol Cymraeg i Oedolion
3. Profiad o weithio gyda chymdeithasau neu fudiadau sy’n trefnu gweithgareddau i ddysgwyr.
4. Gallu dangos rhywfaint o hyblygrwydd o fewn patrwm gwaith a pharodrwydd i ymateb yn rhagweithiol i newid mewn amserlen, lleoliad neu drefniant gwaith ar fyr rybudd. 


	Gwybodaeth ymgeisio
	Gofynnir i ymgeiswyr gyflwyno cais drwy’r system ar-lein (yn Gymraeg), gan ddarparu tystiolaeth yn erbyn meini prawf hanfodol y swydd. Gofynnir i chi atodi gyda’r cais:
i. Gopi o’ch CV wedi’i chymhwyso ar gyfer y swydd hon
ii. Llythyr atodol (1 ochr A4) yn amlinellu beth sydd gennych i’w gyfrannu i’r swydd



	Gwybodaeth Ychwanegol
	Am ragor o wybodaeth cysylltwch â: 
Iestyn Llwyd (Pennaeth DCABA): i.llwyd@abertawe.ac.uk

